
Ushbu to„plamda “O„zbekistonda fanlararo innovatsiyalar  va  ilmiy 

tadqiqotlar  jurnali ” ilmiy  jurnaliga kelib tushgan maqolalar o„rin olgan.  

Mazkur jurnalda zamonaviy ta‟lim tizimini rivojlantirish jarayonida 

innovatsion ta‟lim texnologiyalarini joriy etish va loyihalashtirish, 

integratsion ta‟limni rivojlantirishda yo„nalishlar bo„yicha kreativ 

g‟oyalar, takliflar va yechimlarni amalga oshirish maqsad qilib olingan. 

Mazkur jurnal materiallaridan OTM professor-o„qituvchilari, akademik 

litsey va kasb-hunar kollejlari va umumta‟lim maktab o„qituvchilari, 

mustaqil tadqiqotchilar, magistrantlar, ilmiy xodimlar, iqtidorli talabalar 

hamda shu sohada ilmiy ish olib borayotgan tadqiqotchilar 

foydalaishlari mumkin. 

 

Eslatma! Jurnal materiallari to‘plamiga kiritilgan maqolalardagi raqamlar, 

ma’lumotlar haqqoniyligiga va keltirilgan iqtiboslar to‘g’riligiga mualliflar shaxsan 

javobgardirlar. 

BUXORO VILOYATINING SHO„RLANISHGA MOYIL TUPROQLARI 

SHAROITIDA G„O„ZANI TOMCHILATIB SUG„ORISH 

 

Nurov Dilmurod Elmurodovich 

Toshkent irrigatsiya va qishloq xo‗jaligini mexanizatsiyalash muhandislari 

instituti Buxoro filiali tayanch doktoranti. 

Ilmiy rahbari: Matyakubov Baxtiyar SHamuratovich,  

q/x.,f.d.,prof. Toshkent irrigatsiya va qishloq xo‗jaligini mexanizatsiyalash 

muhandislari instituti. 

 

Annotatsiya: Hozirgi kunda Buxoro viloyatidagi sug‗oriladigan erlarning 

98 %  nasoslar orqali sug‗orilishi, viloyatda suv tanqisligi ekinlarning hosiliga 

katta ta‘sir ko‗rsatmoqda, buni oldini olish maqsadida takomillashtirilgan 

zamonaviy tejamkor sug‗orish texnologiyalarini qo‗llash maqsadga muvofiq 

hisoblanadi. Mazkur maqolada g‗o‗za dalasida tomchilatib sug‗orish usulini 

qo‗llashning ijobiy tomonlari yoritib berilgan. Tomchilatib sug‗orishni g‗o‗za 

dalasida qo‗llash orqali suv tanqisligini yumshatish, er ustidan sug‗orish 

usuliga nisbatan tahliliy natijalarga ko‗ra 43 foiz tejalganligi, hosildorlikni 24 

foizga oshganligi ya‘ni gektariga 4,2 tonna paxta hosili olinganligi to‗g‗risida 

ma‘lumotlar ilmiy tadqiqotlar natijasida aniqlangan.  

Kalit so'zlar: paxta, suv resurslari, sug'orish tizimlari, yer usti sug'orish 

usuli, tomchilatib sug'orish, suvni tejash, resurslarni tejash, texnologiya. 

 

Ma‘lumki, O‗zbekistonning g‗o‗za etishtiriladigan mintaqa hisoblandi. 

Respublikamizda paxtachilik faqat sun‘iy sug‗orishga asoslangan xolda 

amalga oshiriladi. CHunki Respublikamizning arid mintaqaga mansubligi 

hisoblanadi.  

2020 yil 10 iyulida O‗zbekiston Respublikasi suv xo‗jaligini 

rivojlantirishning 2020 - 2030 yillarga mo‗ljallangan konsepsiyasi ishlab 

chiqildi. O‗zbekiston Respublikasi suv xo‗jaligini rivojlantirishning 2020 - 

2030 yillarga mo‗ljallangan konsepsiyasi ko‗ra, suv tejovchi texnologiyalari 

joriy etilgan maydonlar 2 mln. ga, jumladan, tomchilatib sug‗orish 

texnologiyasi 600 ming ga. maydonga tadbiq etilib, yiliga 35 - 40 % (3,5-4 

mlrd. m3) suv iqtisod qilinishi taqribiy ishlab chiqilib, 298 ming ga. 

foydalanishdan chiqib ketgan ekin etishtiriladigan maydonlar qayta 

o‗zlashtirishi mumkin [1].  

 Tadqiqotning asosiy maqsadi: Buxoro viloyati Vobkent tumanidagi 

―Said Imom Tilav‖ fermer xo‗jaligining o‗tloqi - allyuvial, mexanik tarkibiga 

ko‗ra o‗rta qumoq tuproq, sizot suvlari sathi 2,0-2,5 m, sizot suvlari 

mineralizatsiyasi 2,0-3,0 g/l bo‗lgan sharoitlarida, g‗o‗zani tomchilatib 

sug‗orish usulidagi ilmiy asoslangan sug‗orish tartibi hamda ularning 

g‗o‗zaning o‗sishi, rivojlanishi, hosildorligi, paxta tolasining sifat 

ko‗rsatgichlariga ta‘sirini o‗rganish bo‗yicha ilmiy-amaliy tavsiyalar ishlab 

chiqishdan iborat. 

Asosiy qism: Buxoro viloyati Vobkent tumanidagi ―Said Imom Tilav‖ 

fermer xo‗jaligining o‗tloqi - allyuvial, mexanik tarkibiga ko‗ra o‗rta qumoq 

tuproq, sizot suvlari sathi 2,0-2,5 m., sizot suvlari mineralizatsiyasi 2,0-3,0 

g/l bo‗lgan sharoitlarda, g‗o‗zani tomchilatib sug‗orish usulidagi ilmiy 

asoslangan sug‗orish tartibi hamda tomchilatib sug‗orish usulini g‗o‗zaning 

o‗sishi, rivojlanishi, hosildorligiga ta‘siri o‗rganildi. Dala tajribasi g‗o‗zani ikki 

xil usulda (er ustidan va tomchilatib) sug‗orish jarayonidagi sug‗orish tartibi, 

tuproqning mexanik tarkibi va namlik darajalari aniqlandi. Tajribalar quyida 

keltirilgan tizim asosida amalga oshirildi (1-jadval). 

Tajriba dalasi tuprog‗ining mexanik tarkibi N.A. Kachinskiy tavsifi 

bo‗yicha o‗rta qumoq mexanik tarkibli tuproqlar turiga kiradi. Tajriba maydoni 

tuprog‗i mexanik tarkibiga ko‗ra o‗rta qumoq, o‗rta tolali ―Buxoro-8‖ g‗o‗za navi 

va g‗o‗za qator orasi 60 sm li qilib ekildi. 

1-jadval 

Tajriba tizimi. 

№ 
Sug„orishdan oldingi tuproq 

namligi, CHDNS ga nisbatan % 
Sug„orish usuli 

Sug„orish me‟yori, 

m3/ga 

1. Ishlab chiqarish nazorati Egatlab sug‗orish Faktik o‗lchovlar 

2. 70-80-65 
Tomchilatib 

sug‗orish 

0-50 sm. va 

 0-70 sm.namlik 

defitsiti bo‗yicha 

 

Izoh: Dala tajriba ishlari 4 ta qaytariqda amalga oshirilgan.  

Tajribalarda tuproqninig hisobiy qatlamdagi tuproq namligi va suv- fizik 

xossalari laboratoriya xamda dala sharoitida uslubyatlar asosida aniqlandi.  

Tomchilatib sug‗orish usuli qo‗llanilgan tajriba dalada tuproq namligi 60 

sm, an‘anaviy sug‗orish usuli qo‗llanilgan dalada 100 sm chuqurlikdan tuproq 

namligi doimiy nazorat qilib borildi.  

G‗o‗zani sug‗orish vaqtini belgilashda tuproq namligini tenziometrdan 

foydalanildi. G‗o‗zani rivojlanish fazalarida uning suvga bo‗lgan talabi 

o‗rganilib, ekinni an‘anaviy va tomchilatib sug‗orish usullari bilan 

sug‗orishning maqbul variantlari sinovdan o‗tkazildi.  

Tajriba dalada tomchilatib sug‗orish ishlari olib borilgan lavhalar quyida 

keltirib o‗tilgan (1-rasm). 

1-rasm. G„o„zani tomchilatib sug„orish usulini loyihalash jarayoni  

 

An‘anaviy sug‗orishda g‗o‗zani sug‗orish davri kelganda sug‗orish 

tarmoqlarida suv etishmasligi, suv iste‘molchilari o‗rtasida sug‗orish navbati 

kechikishi evazsiga g‗o‗zaning suvga bo‗lgan talabi qondirilmasligi yoki 

me‘yoridan ortiqcha suv berilishi tufayli hosilning yo‗qotilishi xam kuzatildi. 

Tadqiqot natijasida an‘anaviy (er ustidan) hamda tomchilatib sug‗orish usuli 

qo‗llanilganda g‗o‗zani sug‗orish tartibi bo‗yicha aniqlangan ko‗rsatkichlar 

quyidagi jadvalda keltirib o‗tilgan (2-jadval).  

2-jadval 

G„o„zani sug„orish tartibi 

Oy 

An‟anaviy sug„orish usuli Tomchilatib sug„orish usuli 

Sug‗orish 

me‘yori, m3/ga 

Sug‗orish soni, 

ta 

Sug‗orish 

me‘yori, m3/ga 

Sug‗orish soni, 

ta 

Iyunь 1100  1 830  4 

Iyulь 2320 2 1870  7 

Avgust 1830  2 970  4 

Jami: 5250  3670  

 

Tajriba dalasi tuproqning hajmiy og‗irligi vegetatsiya boshida tuproqning 

hajmiy og‗irligi haydov qatlamila (0-30 sm): 1.37-1,40 g/sm3 ni, haydov osti 

qatlamida (30-50 sm): 1.45-1,48 g/sm3 ni va 0-100 sm qatlamda 1.43-1,45 

g/sm3 ni tashkil qildi. Tomchilatib sug‗orilgan 2-variantda vegetatsiya oxirida 

tuproqning hajmiy og‗irligi vegetatsiya boshida tuproqning hajmiy og‗irligi 

haydov qatlamida (0-30 sm): 1.38-1,40 g/sm3 ni, haydaov osti qatlamida (30-

50 sm): 1.46-1,48 g/sm3 ni va 0-100 sm qatlamda 1.44-1,46 g/sm3 ni tashkil 

qiladi yoki 0-100 sm qatlamda 1-variantga nisbatan 0,01 g/sm3 ga ortishi 

aniqlandi. Tomchilatib sug‗orilgan dala oddiy sug‗orilgan dalaga nisbatan 

tuproqning suv-fizik xossalari ijobiy tomonga o‗zgarganligini kuzatishimiz 

mumkin, jumladan hajm og‗irligi va tuproqning suv o‗tkazuvchanligi 

yaxshilanganligini katta ahamiyatga ega hisoblanadi. 

Tajribaning 1-variantida egatlab sug‗orishni qo‗llagan holda, ishlab 

chiqarish nazoratida vegetatsiya davrida sug‗orish 1-3-1 sxemasi bo‗yicha 

g‗o‗za 5 marta sug‗orildi, g‗o‗zaning katta sug‗orish me‘yorlari (1440-1540 

m3/ga) hisobiga tuproqning mo‗ljallangan qatlamida sug‗orisholdi namlik 

darajasi mutassil yuqori bo‗lishi ta‘minlandi. Sug‗orishlar o‗rtasidagi davr 21-

26 kunga teng bo‗ldi. Egatlab sug‗orishni qo‗llagan holda, 1-variantda, 

sug‗orish muddatlari, me‘yorlari tahliliga qaraganda, ―Buxoro-8‖ g‗o‗za navlari 

CHDNS ga nisbatan 70-80-65% sug‗orish tartibida 5 marta sug‗orildi. 

Sug‗orishlar oralig‗i 21-25 kunni tashkil qilib, sug‗orish me‘yori o‗rtacha 1 

gektar maydonga 1006 m3 ni tashkil etadi. Mavsumiy sug‗orish me‘yori 5250 

m3/ga ni tashkil qildi.  

Tomchilatib sug‗orish usuli qo‗llanilgan 2-variantda suv berish sxemasi 4-

7-4 sxemalari bo‗yicha g‗o‗za 15 marta sug‗orildi. Sug‗orish muddatlari 

me‘yorlarini tahliliga qaraganda, ―Buxoro-8‖ g‗o‗za navlari CHDNS ga nisbatan 

70-80-65% sug‗orish tartibida 15 marta sug‗orildi. Sug‗orishlar oralig‗i 5-14 

kunni tashkil qilib, sug‗orish me‘yori o‗rtacha 1 gektar maydonga 245 m3 ni 

tashkil etadi. Mavsumda sug‗orish me‘yori gektariga 3670 m3. Tomchilatib 

sug‗orish, egatlab sug‗orish (nazorat varianti) ga nisbatan suv sarfi5250 m3 ga 

qaraganda ya‘ni 24% ga iqtisod qilindi. 

G‗o‗zani sug‗orishda er ustidan va tomchilatib sug‗orish natijasida olingan 

g‗o‗za xosildorligi xamda 1 tonna paxta xosili uchun sarflangan suv miqdorlari 

aniqlandi (suv mahsuldorligi) (3-jadval). 

3-jadval 

Suv mahsuldorligining sug‗orish usuliga bog‗iqligi 

Sug‗orish 

usuli 

Mavsumiy 

sug‗orish 

me‘yori, m3/ga 

G‗o‗za 

xosildorligi, 

t/ga 

Suvning 

mahsuldorligi, 

tonna/1000 

m3 

Farqi + 

Er ustidan 

sug‗orish 
5250 3,4 0,65  

Tomchilatib 

sug‗orish 
3670 4,2 1,14 0,49 

Sug‗orish usulini qo‗llash natijasida suvning mahsuldorligi tomchilatib 

sug‗orish texnologiyasini qo‗llash orqali erishilganligi, ya‘ni 1000 m3 suvni 

sarflash hisobiga 0,49 tonna ko‗p xosil olinganligi tajribadan olingan 

ma‘lumotlarni taxlil qilish orqali erishildi. YUqorida keltirilgan ma‘lumotlarni 

hisobga olgan xolda tajriba dalada qo‗llanilgan tomchilatib sug‗orish usulini 

qo‗llashning afzallik tamoyillari tamoyillari quyidagilardan iborat. 

1.Sug‗orish rejimining o‗simlikning suvga bo‗lgan talabiga mos xolda 

etkazib berish; 

2.Tuproqdan suvning bug‗lanshining sezirarli darajada kayishi; 

3.Begona o‗tlarni o‗sib rivojlanishi olddini olinishi; 

4.Suvning dala bo‗ylab tarqalmasligi, ya‘ni o‗simlikning ildiz tizimiga 

etkazib berilishi; 

5.O‗simlikka suv bilan birga mineral oziqalar xam etkazib berilishi; 

6.O‗simlik uchun zarur bo‗lgan suv-xavo-oziqa-issiqliq va boshqalar 

muvozanatining saqlanishi.  

Egatlab sug‗orishga nisbatan tomchilatib sug‗orish jarayonida nafaqat 

suv isrofgarchiligi oldi olindi, balki paxta xomashyosining oldingi 

ko‗rsatkichlariga nisbatan 24 foizga hosildorlik oshdi. Olingan natijalarga 

asosan, tomchilatib sug‗orish usulida ko‗chatlar soni gektariga 89 ming dona, 

paxta hosildorligi o‗rtacha gektariga 4,2 tonnani tashkil etdi. Egatlab 

sug‗orishda ko‗chat qalinligi 62 ming dona, paxta hosildorligi o‗rtacha 

gektariga 3,4 tonna ni tashkil qildi. Tadqiqotlar mobaynida g‗o‗zani 

tomchilatib sug‗orish usulida etishtirilganda nafaqat suv tejalishi, balki 

hosildorlikning ortishi ham kuzatildi. Buning asosiy sabablari o‗simlikning 

ildiz tizimi tarqalgan tuproq qatlami bir tekis namlanishi, xamda mineral 

o‗g‗itlarning suvda erigan holida ildiz tizimiga etkazib berilishi natijasida 

g‗o‗zani oziqlantirishning samaradorligi oshishi, qator orasiga ishlov berishga 

barham berilishi hisobiga tuproqning ortiqcha zichlanishi kamayib, 

o‗simlikning rivojlanishi jadallashadi va yuqori hosil nishonalari paydo 

bo‗lishiga zamin yaratildi. 

G‗o‗zani egatlab va tomchilatib sug‗orish texnologiyalariga bog‗liq holda 

iqtisodiy samaradorligini aniqlashda qo‗llanilgan barcha agrotexnik tadbirlar, 

jumladan sug‗orish va hosilni yig‗ib-terib olish uchun ketgan sarf-xarajatlar 

inobatga olindi. G‗o‗zadan olingan hosildorlikdan kelib chiqqan holda, shartli 

sof foydani va rentabellik daraja hisoblandi. Iqtisodiy samaradorlikni 

hisoblashda qo‗llanilgan sug‗orish texnologiyasini xarajatlari inobatga olindi. 

Resurs va xarid narxlar 2021 yildagi ko‗rsatkichlarga asosan olindi. Paxta 

narxini belgilashda Buxoro viloyati Vobkent tumani ―Said Imom Tilav‖ fermer 

xo‗jaligining 2021 yildagi haqiqiy tannarxi asos qilib olindi. Sotishdan tushgan 

pul tajribada terimlar bo‗yicha sanoat naviga asosan hosildorlikni xarid 

narxlariga ko‗paytirish orqali aniqlandi. SHartli foydani aniqlashda, sotishdan 

tushgan puldan jami xarajatlar olib tashlandi. Tajriba variantlari bo‗yicha 

rentabellik shartli foydani jami xarajatga bo‗lib, 100 ga ko‗paytirish orqali 

hisoblanadi. 

G‗o‗zani turli sug‗orish texnologiyalarida sug‗orishning iqtisodiy 

samaradorligini tajriba variantlari bo‗yicha qiymati  4-jadvalda keltirilgan. 

4-jadval 

―Said Imom Tilav‖ fermer xo‗jaligining paxta xom ashyosi etishtirish 

uchun sarflangan xarajatlarining egatlab hamda tomchilatib sug‗orish 

usulidagi qiyosiy ko‗rsatkichlari 

 

Izox: 1 USD = 1100 so‗m., 1 ga = 10000 m2 

G‗o‗zani egatlab sug‗orish variantida 1 ga maydonda etishtirilgan paxtani 

sotishdan tushgan mablag‗ 21250 ming so‗mni tashkil qildi hamda 1 ga 

maydonga qilingan jami ishlab chiqarish xarajatlari   15850 ming so‗mdan 

iborat bo‗lib, shartli foyda 5742 ming so‗m/ga. ni va rentabellik 35 foizni 

tashkil etdi.      G‗o‗zani tomchilatib  sug‗orish variantida esa 1 ga maydonda 

etishtirilgan paxtani sotishdan tushgan mablag‗  26250 ming so‗mni tashkil 

qildi hamda 1 ga maydonga qilingan jami ishlab chiqarish xarajatlari 18794 

ming so‗mdan iborat bo‗lib, shartli foyda  7456 ming so‗m/ga ni va rentabellik 

40 foizni tashkil etdi.  

Xulosa:    

Tomchilatib sug‗orish usuli qo‗llanilganda suv berish tizimi 4-7-4 

sxemalari bo‗yicha g‗o‗za 15 marta sug‗orildi. Sug‗orish muddatlari 

me‘yorlarini tahliliga qaraganda, ―Buxoro-8‖ g‗o‗za navlari CHDNS ga nisbatan 

70-80-65%  ushlab turildi. Sug‗orishlar oralig‗i 5-14 kunni tashkil qilib, 

sug‗orish me‘yori o‗rtacha 1 gektar maydonga 245 m3 ni tashkil etadi. 

Mavsumda jami 1 gektar maydonga 3670 m3 suv quyildi. Tomchilatib 

sug‗orish, egatlab sug‗orish (nazorat varianti) ga nisbatan xar gektar g‗o‗za 

maydonidan 43% ga suvni tejashga erishildi.  

Egatlab sug‗orishga nisbatan tomchilatib sug‗orish jarayonida nafaqat 

suv isrofgarchiligi oldi olindi, balki paxta xomashyosi ana‘anaviy sug‗orish 

usuliga nisbatan 24 % ga hosildorlik oshdi. Olingan natijalarga asosan, 

tomchilatib sug‗orish usulida ko‗chatlar soni gektariga 89 ming dona, paxta 

hosildorligi gektariga o‗rtacha 4,2 tonnani tashkil etdi.  

Iqtisodiy tomondan tahlil qilinadigan bo‗lsa, g‗o‗zani egatlab sug‗orish 

variantiga nisbatan tomchilatib sug‗orish usulini qo‗llanilgan xolda 1 ga 

maydondan olingan shartli foyda 7450 ming so‗mni va rentabellik darajasi 40 

foizni tashkil qildi. 

